
Innskift­
ingarnar hjá AB 
gjørdu lítlan og ongan mun 
hesaferð. Tóki á Lofti fekk 
ongantíð ordliga fótin fyri 
seg, meðan bæði Jónas Sten­
berg og Leivur H. Joensen 
høvdu trupulleikar á einum 
máttleysum AB-liði.

NSÍ setir trumf á
Fáar minuttir seinni setir 
NSÍ trumf á. Fyrst verður 
Petur Knudsen rendur um­
koll í brotsteiginum av Sørini 
Samuelsen. Petur Knudsen 
er tryggur úr ellivu metrum 
og skorar. Lítla løtu seinni er 
hann aftur upp á spæl.

Úr vinstru leggur hann 
bóltin innfyri til Klæmint A. 
Olsen, ið stútar bóltin í málið 
til 3-1. Hetta er mál nummar 
21 hjá Klæminti A. Olsen í 
landskappingin í ár.

Eftir hetta er einki eftir í 
argjamonnum og gestirnar 
eru sannførandi. Móti end­
anum skora bæði Bárður J. 
Hansen og innskifti Jann 
Benjaminsen. Tað fyrra var 
eitt avbera gott skot uttan­

fyri brotsteigin, meðan tað 
seinna var eitt flatt innlegg, 
har Jann Benjaminsen kem­
ur rennandi inn í brotsteigin.

– Vit eru nøgdir við støð­
una í løtuni. Vit skapa nógv­
ar málmøguleikar í opnum 
spæli og eg haldi at tølini 
siga, at vit hava skorað flest 
mál í opnum spæli í ár. Spæl­
ararnar njóta tað og arbeiða 
hart. 

Tað liggur nógv hart ar­
beiði aftanfyri góðu gongd­
ina, sigur Guðjón Þórðarson 
og leggur afturat:

– Vit eru í eini góðari 
støðu. Hevði tú bjóðað mær 
hetta undan kappingar­
byrjan, so hevði eg sagt ja 
takk. Eg eri eitt sindur bilsin, 
men tað er takkað verið 
spælarunum. Teir hava vant 
hart og arbeitt nógv í dyst­
unum. Einki er broytt í fót­
bólti, tú skal arbeiða hart 
og tað gera mínir spælarar, 
sigur venjarin hjá NSÍ, sum 
nú er nummar eitt.

trondur@sosialurin.fo

GUÐJÓN ÞÓRÐARSON UM KLÆMINT OG METIÐ
– Um Klæmint er frískur, so verður hann ein hóttan restin av kappingarárinum, men vit tosa 
bara um komandi dyst. Vit eru í august og skulu halda høvdið kalt - tað skal Klæmint eisini. 
Hann er ein fyrimynd. Um ungir spælarar ynskja at mennast á rættan hátt, so kunnu teir fara til 
Klæmint fyri at fáa góð ráð. Hann er ikki bara ein toppskjútti, hann er eisini ein góður persónur.

Betri-deildin 19. umfar

AB	 1	 1
NSÍ	 1	 5

AB - NSÍ 1-5 (1-1)
1-0: Hans Jákup Annfinsson 28.
1-1: Klæmint A. Olsen 35.
1-2: Petur Knudsen br 60.
1-3: Klæmint A. Olsen 62.
1-4: Bárður J. Hansen 85.
1-5: Jann Benjaminsen 90.
Dómari: Alex Troleis

AB: Tobias Larsen – Heri H. Mohr, Sørin Samuelsen, Bárður 
Olsen, Beinir Henriksen – Bjarni Skála (Leivur Holm Joensen, 65.), 
Mikkjal Hentze – Bjarki C. Nielsen, Lukas Giessing, Filip í Liða 
(Jónas Stenberg, 77.) – Hans Jákup Annfinsson (Tóki á Lofti, 52.)
Gult kort: Bjarni Skála
Venjari: Sorin Anghel
NSÍ: Tórður Thomsen – Bárður J. Hansen, Oddur Á. Højgaard, 
Jóhan Troest Davidsen, Einar Tróndrgjógv – Jann Martin 
Mortensen (Betuel Hansen, 76.), Peder Nersveen, Pól 
Jóhannus Justinussen (Øssur Dalbúð, 78.) – Búi Egilsson (Jann 
Benjaminsen, 68.), Klæmint A. Olsen, Petur Knudsen
Gult kort: Pól Jóhannus Justinussen
Venjari: Guðjón þórdarson

Dómarameting:

      ALEX TROLEIS
Hevði tamarhald á dystinum og tað var sjáldan rok. Hevði 
eina stóra avgerð tíðliga í dysitnum, har Pól Jóhannus slapp 
við gulum korti fyri vandamikla takling. AB fær eisini mál 
kolldømt vegna rangstøðu, sum er sera ivasamt.

AB innskiftarar:
3 Tóki á Lofti (Inn 52.min)
3 Leivur H. Joensen  
   (Inn 65.min)
3 Jónas Stenberg (Inn 77.min)

NSÍ innskiftarar:
7 Jann Benjaminsen  
   (Inn 68.min)
5 Betuel Hansen (Inn 76.min)
5 Øssur Dalbúð (Inn 78.min)

Tað sæst ikki so væl á 
spælarametingum, at tað 
endaði við 5-1 sigri til NSÍ. 
Argjamenn vóru væl við 
í ein tíma, har serliga teir 
framrættaðu spælararnir 
megnaðu at hótta NSÍ.

Tobias Larsen er ikki 
svarið upp á alt í verju­
støðu hjá AB, tí nú fóru 
fimm mál inn hjá stinna 
danska málverjanum. 
Avrikið var annars á eini 
góðari leið, men fimm mál 
telja nógv niður. Verjan 
hevði trupulleikar, har 
Sørin ger brotsspark, 
Bárður glíður í avgerandi 
støðu og Heri H. Mohr 
gjørdi mistøk, sum vit ikki 
hava sæð seinastu dystir­
nar.

Á miðjuni høvdu 
Mikkjal og Bjarni Skála úr 
at gera, men tað eru Lukas 
Giessing, Bjarni Nielsen 
og Filip í Liða, umframt 

Hans Jákup Annfinsson 
sum skorar, ið eru ein 
støðugt hóttan.

Hjá NSÍ eru serliga 
tveir mans, sum eru av­
gerandi. Petur Knudsen 
og Klæmint A. Olsen. Teir 
eru í einum flokki fyri 
seg í dystinum í dag, men 
afturgangandi fyri avrikið 
hjá NSÍ er at tað er yvir­
miðal. Frá verjuni og allan 
vegin fram.

Eisini koma innskift­
ararnir væl frá uppgáv­
uni. Millum annað skorar 
Jann Benjaminsen. Her er 
tó eisini vert at nevna, at 
NSÍ ikki hevði tamarhald 
á dystinum fyrr enn 3-1 
málið. Tí er talan heldur 
ikki um eitt sera sann­
førandi avrik samanlagt, 
hóast úrslitið bendir á 
annað.

trondur@sosialurin.fo

Klæmint  
og Petur eru 
avgerandi

Málkongurin í Føroyum, 
Klæmint A. Olsen
Myndir: Álvur Haraldsen

Spælarametingar

